
           Mars 
dk-Búbót - Uppgjör og skattframtal

Fyrirhugað er að halda tvö framtalsnámskeið í dk-Búbót á svæði RHS. Leiðbeinandi verður Sigurður Eiríksson frá Bændasamtökunum ásamt starfsmönnum RHS. Einnig verður tæknimaður frá Bændasamtökunum til staðar til að aðstoða fólk við uppfærslu á dk-forritinu og fleira er lýtur að ástandi tölvunnar.

Staðarflöt þriðjudaginn 22. mars frá 10-17 

Sjálfstæðissalnum á Blönduósi miðvikudaginn 23. mars frá 10-17.
Þáttakendur eiga að koma með sína eigin tölvu og sitt eigið bókhald og vinna í því á námskeiðinu. Farið verður í helstu atriði varðandi ársuppgjör, gerð ársreiknings og skattframtals, flutning á stöðu milli bókhaldsára og gagnaflutning til Hagþjónustu landbúnaðarins. Leiðbeint verður um aðra verkliði eins og tími leyfir.

Því er mikilvægt að nýta tímann vel fram að násmkeiði og vera búinn að færa öll gögn, stemma af reikninga og mæta svo og ganga frá skattframtalinu.

Skráning á skrifstofum RHS í síma 451-2601 / 451-2602 og 451-2603.

Þáttökugjald: 3.000 kr fyrir utan fæði.

Aðalfundur Hrossaræktarsambands Vestur Húnavatnssýslu

Aðalfundur Hrossaræktarsambands Vestur Hún verður haldinn í húsakynnum hestamannafélagsins Þyts í Kirkjuhvammi fimmtudaginn 10. mars n.k. og hefst kl 20:30. Kosinn verður nýr formaður þar sem Elías Guðmundsson gefur ekki kost á sér áfram. Hrossaræktarsambandið verður með hestinn Hágang frá Narfastöðum í hólfi á Þóreyjarnúpi á fyrra gangmáli. Verð 50 þús m vsk. Uppl hjá Jóhanni í síma 451-2912

Aðalfundur Félags sauðfjárbænda í V-Húnavatnssýslu

Aðalfundur Félags sauðfjárbænda í V-Hún verður haldinn laugardaginn 19. mars í Víðihlíð og hefst kl. 14:00. 

Á fundinn mæta Jóhannes Sigfússon, formaður Landssamtaka sauðfjárbænda og Sigurður Jóhannesson, formaður Samtaka sláturleyfishafa.

Stórsýning Húnvetnskra hestamanna

Stórsýning Húnvetninga verður haldið í Reiðhöllinni Arnargerði við Blönduós laugardaginn 19. mars, kl. 14:00.  Þar mun verða sýndur rjóminn úr ræktun Austur og Vestur - Húnvetninga og góðir gestir koma í heimsókn. 

Að kvöldi stórsýningardags þann 19 mars verður árshátíð hestamanna haldin á Hótel Blöndu, Blönduósi.  Þar verður góður matur, veittar viðurkenningar  og margt til skemmtunar.  Miða þarf að panta hjá Oddnýju í síma 452 4085  /  896 1813, eða Jóni Kristófer í síma 452 4114   /  898 9402. 

Föstudagskvöldið 11. mars verður keppt í fjórgangi og slaktaumatölti í Reiðhöllinni Arnargerði. Keppt er í opnum flokki, áhugamannaflokki og barnaflokki.  

Fyrsta sunnudag í apríl stefna Húnvetningar á það að fara með hross í Reiðhöll Gusts í Kópavogi og sýna þau þar og selja.  Slík ferð var farin sl. vetur og kom þá fjöldið manns í höllina og gerðu margir góð kaup.  Þeir húnvetningar, sem áhuga hafa á að taka þátt í þessari suðurferð eru beðnir að skrá horss sín hjá Magnúsi Ólafssyni í síma 452 4495, 898 5695 eða á netfangið mao@centrum.is 

